
Bod yn y Byd  13   
-
Gorllewin Affrica
Yn eich gwersi Addysg Grefyddol fe glywsoch chi am fedydd plentyn a bedydd trochiad.

Yn anialwch poeth Sahel yn Niger, Gorllewin Affrica dyma ferch 15 oed, Hadija Wodaabe, yn herio rheolau ei llwyth ac ennyn atgasedd ei ffrindiau trwy gael ei bedyddio.

“Mae fy ffrindiau’n meddwl mod i’n ddrwg, mod i’n gwneud rhywbeth anghywir trwy ddilyn Iesu,” meddai.  “Ond mae Duw  wedi rhoi hapusrwydd a llawenydd i mi.”

Go brin fod neb wedi cael eu bedyddio o dan yr un amodau â hi: cafodd ei bedyddio mewn drwm olew wedi ei dorri yn ei hanner oedd drws nesa i babell y teulu yn yr anialwch!  Byddai pennaeth y llwyth yn grac dwll.  Roedd gwneud peth o’r fath yn cael ei ystyried yn beth gwarthus i fenyw ei wneud.
Ar ôl y gwasanaeth bedydd cawson nhw gymundeb o ddatys wedi eu sychu, dŵr ffynnon a gweddi.

Clywodd Hadija am Iesu trwy weithwyr Tearfund helpodd ei theulu hi pan oedd cyfnod sych iawn iawn yn yr anialwch.

Gweddïwn:
Arglwydd, diolch i ti bod Hadija wedi bod yn ddigon dewr i gael ei bedyddio. Dangosodd i’w llwyth a’i ffrindiau ei bod yn perthyn i Iesu Grist. Helpa ni i ddod i nabod Iesu Grist fel hyn hefyd ac i ddweud wrth eraill amdano.

Mae’r stori yma yn ‘Tear Times’ (Hydref 2004)

